
Y PWYLLGOR ADDYSG A DYSGU GYDOL OES

Cyflwyniad

1. Un o saith pwyllgor pwnc y Cynulliad Cenedlaethol yw’r Pwyllgor Addysg a Dysgu Gydol 
Oes. Amlinellir dyletswyddau’r pwyllgorau pwnc yn y Rheolau Sefydlog a geir yn Atodiad A.

2. Mae Rheol Sefydlog 9.9 yn ei gwneud yn ofynnol i’r pwyllgorau pwnc gynnal rhaglen waith 
dreigl i gwmpasu cyfnod o 12 mis fan leiaf. Cytunodd Panel y Cadeiryddion y dylai rhaglenni 
gwaith y pwyllgorau fod yn strategol a chwmpasu cyfnod o 18 –24 mis, wedi’u hategu gan 
raglenni gwaith mwy manwl i gwmpasu cyfnod o dri mis. Fodd bynnag, mae’r rhaglen waith 
hon yn amlinellu blaenoriaethau strategol y Pwyllgor rhwng Mai 2002 ac etholiadau nesaf y 
Cynulliad a gynhelir ym Mai 2003. Bydd rhaglen waith fanwl ar gyfer y cyfnod Mai 2002 i 
Orffennaf 2002 ar gael yn ddiweddarach yn ystod y tymor hwn.

Cylch gwaith

3. Mae cylch gwaith y Pwyllgor wedi’i seilio ar bortffolio Jane Davidson AC, y Gweinidog dros 
Addysg a Dysgu Gydol Oes. Mae portffolio’r Gweinidog yn ymwneud ag addysg a dysgu gydol 
oes, sy’n cwmpasu’r cwricwlwm cenedlaethol a chymwysterau, pob agwedd ar weinyddiaeth a 
threfniadaeth ysgolion, addysg bellach ac addysg uwch, polisi cyflogaeth gweithredol, gan 
gynnwys y Fargen Newydd a gwaith y gwasanaeth cyflogi, y gwasanaethau gyrfaoedd a 
hyfforddiant sy’n gysylltiedig â gwaith. Mae hyn yn gorgyffwrdd â chylch gwaith y Pwyllgor 
Iechyd a Gwasanaethau Cymdeithasol sydd â chyfrifoldeb am blant a phobl ifanc.

Nodau

4. Nod y Pwyllgor yw hyrwyddo a hybu’r gwaith o wella ansawdd addysg yng Nghymru yn 
barhaus, gan ddarparu mwy o gyfleoedd i bawb yng Nghymru gael addysg o ansawdd uchel 
ac addysg gydol oes. 

Blaenoriaethau

5. Gan fod cylch gwaith mor eang gan y pwyllgor, mae wedi datblygu ymagwedd strategol at ei 



waith. Mae’r blaenoriaethau ar gyfer y flwyddyn i ddod fel a ganlyn: 

●     Datblygu polisïau (Rheol Sefydlog 9.7(i)) – bydd y Pwyllgor yn canolbwyntio ar y 
meysydd hynny sy’n ymwneud â datblygu polisïau y gall effeithio fwyaf arnynt, a bydd yn 
ategu ac yn ceisio ategu’r polisïau y mae’r Gweinidog wrthi’n eu datblygu yn hytrach 
na’u dyblygu. Yn ystod y flwyddyn i ddod, mae’r Pwyllgor yn bwriadu adolygu’r meysydd 
polisi canlynol:

●     Y Gymraeg mewn Addysg
●     Ysgol y Dyfodol

●     Craffu ar y Gweinidog (Rheol Sefydlog 9.7(ii)) – bydd y Gweinidog dros Addysg a Dysgu 
Gydol Oes yn rhoi adroddiad i’r Pwyllgor ar ddatblygiadau cyfredol o fewn y portffolio 
bob mis. Unwaith y flwyddyn bydd y Pwyllgor yn craffu ar berfformiad y Gweinidog a’i 
gymharu erbyn targedau, ond efallai hefyd y bydd yn cynnal sesiynau craffu thematig o 
bryd i’w gilydd. Mae’r Pwyllgor hefyd yn bwriadu craffu ar y modd y darperir rhaglen Y 
Wlad Sy’n Dysgu. 

●     Craffu ar gyrff a noddir (Rheol Sefydlog 9.7 (iii)) – bydd y Pwyllgor yn cynnal sesiwn 
blynyddol yn ystod tymhorau’r gwanwyn/haf pan fydd yn craffu ar waith ELWa – Cyngor 
Cyllido Addysg Uwch Cymru, ELWa – Cyngor Cenedlaethol Cymru dros Addysg a 
Hyfforddiant, Cyngor Addysgu Cyffredinol Cymru, ACCAC ac Estyn ac yn gwneud 
sylwadau ar eu rhaglenni gwaith at y dyfodol.

●     Eitemau eraill (Rheol Sefydlog 9.8) – bydd y Pwyllgor hefyd yn ystyried yr eitemau 
canlynol wrth iddynt godi:

●     deddfwriaeth arfaethedig sy’n effeithio ar Gymru (Rheol Sefydlog 9.8(i) a 22) – bob 
tymor bydd y Gweinidog yn amlinellu’r is-ddeddfwriaeth arfaethedig er mwyn i’r Pwyllgor 
allu nodi’r meysydd yr hoffai ddarparu cyngor arnynt. Ar ôl i’r Cynulliad Cenedlaethol 
ystyried araith y Frenhines, bydd y Pwyllgor yn ystyried unrhyw ddeddfwriaeth sylfaenol 
ddrafft a gyfeiriwyd ato yn y Cyfarfod Llawn. Bydd y Pwyllgor hefyd yn ystyried is-
ddeddfwriaeth ddrafft a gyfeiriwyd ato gan y Pwyllgor Busnes [er y byddai’n gofyn i bobl 
beidio ag ymgynghori ag ef ynghylch y meysydd hynny nad oedd wedi mynegi 
diddordeb ynddynt]:

●     cynigion ar gyfer dyrannu cyllideb y Cynulliad (Rheol Sefydlog 9.8 (ii)) – Bydd y Pwyllgor 
yn nodi ei flaenoriaethau o ran dyrannu’r gyllideb yn ystod tymor yr haf a bydd yn 
gwneud sylwadau ar y gyllideb ddrafft yn ystod tymor yr hydref;

●     cwynion (Rheol Sefydlog 9.8(iii) a 21) - bydd y Pwyllgor yn ystyried unrhyw gwynion a 
gyfeiriwyd ato;



●     penodiadau cyhoeddus (Rheol Sefydlog 9.8(iv) ac 20) – bydd dau a enwebwyd gan y 
Pwyllgor yn cymryd rhan yn y broses o benodi pobl i swyddi gyda chyrff cyhoeddus pan 
ddaw’r swyddi’n wag;

●     unrhyw faterion eraill a gyfeiriwyd ato gan y Cynulliad (Rheol Sefydlog 9.8 (v)) – bydd y 
Pwyllgor yn ystyried materion eraill a gyfeiriwyd ato gan y Cynulliad Cenedlaethol [ond 
byddai’n gofyn i Aelodau ymgynghori â Chadeirydd y Pwyllgor cyn cyflwyno cynigon sy’n 
gwahodd y cyfarfod llawn i gyfeirio gwaith at y Pwyllgor]. 

Ysgrifenyddiaeth y Pwyllgor

Ionawr 2002

 

ATODIAD A

CYFRIFOLDEBAU’R PWYLLGORAU PWNC

1. Mae rheolau sefydlog 9.7 a 9.8 yn amlinellu cyfrifoldebau’r pwyllgorau pwnc.

"9.7 Bydd pob pwyllgor pwnc yn 

(i) cyfrannu at ddatblygu polisïau’r Cynulliad o fewn y 
meysydd

y mae’r Ysgrifennydd Cynulliad perthnasol yn atebol i’r 
Cynulliad 

drostynt; 

(ii) adolygu’r gwariant a’r gwaith gweinyddol sy’n 
gysylltiedig â’r 

broses o’u rhoi ar waith; ac

(iii) adolygu’r modd y cyflawnir swyddogaethau 
cyhoeddus gan gyrff

cyhoeddus, gwirfoddol a phreifat yn y meysydd hynny.



"9.8 O fewn eu meysydd perthnasol, bydd pob pwyllgor 
pwnc hefyd yn

(i) cynghori ar ddeddfwriaeth arfaethedig sy’n effeithio 
ar Gymru, 

gan gynnwys cyflawni ei swyddogaethau o dan reol 
sefydlog 22; 

(ii) darparu cyngor i Gabinet y Cynulliad ar faterion sy’n ymwneud â 
dyrannu cyllideb y Cynulliad yn unol â Rheol Sefydlog 19;

(iii) cyflawni ei sywddogaeth o dan Reol Sefydlog 21 (cwynion);

(iv) cyflawni unrhyw swyddogaethau a bennwyd ar ei gyfer o dan 
God Ymarfer y Drefn Penodiadau Cyhoeddus a wnaed gan y 
Cynulliad o dan Reol Sefydlog 20; ac

(iv) ystyried materion a gyfeiriwyd ato gan y Cynulliad o fewn ei 
feysydd".

